Тукай районы Кнәз урта мәктәбенең
татар теле һәм әдәбияты укытучысы
Фарахова Рамилә Яхъя кызының
ачык дәрес эшкәртмәсе
                                 6 нчы класс

Тема:  «Туган көн – күңелле бәйрәм»  (Дәрес–бәйрәм.)

Дәрес тибы: д/монологик сөйләм.

Максатлар:  1.Диалогик – монологик сөйләмгә чыгу. Лексик - грамматик материалны сөйләмдә мөстәкыйль куллану  дәрәҗесенә җиткерү.

 2. Белемнәрне кабатлау, ныгыту.

 3. Рус балаларын гадәти тормыш шартларында 

    аралаша белергә өйрәтү; сөйләм әдәбенә күнектерү. 

 4. Балаларда кунакчыллык әдәплелек сыйфатлары,   

     бер – береңә  ихтирам хисе тәрбияләү..
Җиһазлау: магнитофон, аудиокассета;  телефоннар; укучыларның  иҗади эшләре – чакыру кәгазе, котлау открыткасы; мәкальләр, әйтемнәр язылган плакатлар; «Бәйрәм табыны» рәсеме, татар халкының милли  бәйрәм ризыклары; шарлар белән бизәү.
Дәрес барышы.

 I. Оештыру моменты. Исәнләшү, хәлләрен сорау.

Дәреснең темасы, максатлары белән таныштыру. 

 -  Без сезнең белән зур теманы тәмамладык, кабатлау дәресе күңеллерәк булсын өчен, дәрес-бәйрәм итеп үткәрик.

II. Белемнәрне актуальләштерү.

1. - Без туган көнгә чакыру төрләрен өйрәндек. Сез дусларыгызны туган көнегезгә ничек чакырасыз?

    (- телефоннан шалтыратып чакыру;

     -урамда, мәктәптә очратып чакыру;

     -чакыру кәгазе җибәрү)

(тактага чакыру төрләре язылган плакат эленә)

( Балалар  төрлечә уйнап күрсәтәләр:  телефоннан шалтыратып, класста  очратып чакыралар, чакыру кәгазе укыйлар.)

2. - Кунаклар чакырылды, кунакка баручылар бүләк сайлыйлар.

Ситуатив күнегү. Сине Катя туган көненә чакырды, дустыңа бүләк алып барырга кирәк. Әниең белән сезнең арада нинди сөйләшү булыр ?    (парларда сөйләшү) 

      - Туган көнгә нәрсә бүләк итәргә мөмкин?

(Туган көнгә китап, уенчык, уку-язу әсбаплары бүләк итәргә була.)

    - Бүләк тә булды. Без сезнең белән котлау открыткасы язарга өйрәнгән идек. Хәзер шул открыткаларны укып күрсәтик.

 (укучылар үзләре язып килгән котлау открыткаларын укыйлар.)

3. - Бүләкләр әзер, ә хәзер бәйрәм  табыны әзерлибез. Шәүкәт абый Галиевның «Кунаклар» шигырен искә төшерик.

        (бер бала сәнгатьле итеп шигырь укый, тактага  «Бәйрәм табыны»     

         рәсеме эленә, балалар алып килгән милли ризыклар искә төшерелә,  

        табынга куела)

4. - Табын янына  кунакларны  чакырабыз.

- Без сезнең белән кунакларны чакыру, кыстау формаларын өйрәндек. Әйдәгез искә төшереп китик.

- Табынга рәхим ит!

- Әйдә, өстәл янына рәхим ит!

- Я инде, тагын бер чынаяк чәй эч!

- Тавык итеннән авыз ит!

- Бәлешне ашагыз әле!

- Чәкчәк белән сыйланыгыз!

- Өчпочмактан авыз итегез!
- Ашыгыз тәмле булсын!  (кыстау, чакыру формалары язылган     

        плакат тактага эленә)

        - Рус телендә нинди кыстау формалары беләсез?
    (балалар рус телендә әйтәләр)

     5. - Өстәл артында үзеңне тота белергә кирәк. Татар халкының бик яхшы мәкале бар «Кунак булсаң, тыйнак бул!» Сез бу мәкальне ничек аңлыйсыз? (балалар үз фикерләрен әйтәләр, русчасын искә төшерәләр -«Будь как дома, но не забывай, что ты в гостях» )

    Өстәл артында үз-үзеңне тоту кагыйдәләрен искә төшерү:

- акыллы, тәртипле балалар үз-үзләрен кунакта матур тота;
- мактанып, кычкырып сөйләшмиләр;

- «рәхмәт» әйтеп саубуллашалар;

- «зинһар», «рөхсәт итегез» сүзләрен кулланалар;

- матур итеп күңел ачалар, җырлыйлар, бииләр, матур уеннар  

 уйныйлар. (үз-үзеңне тоту кагыйдәләре язылган плакат тактага  

 эленә)

6. - Матур итеп күңел ачсаң гына бәйрәм ямьле була. Туган көн җырларын, уеннарын искә төшерик. 

а) «Ак калач» уены.

б) «Без, без,без идек…» уены.

в) «Туган көн» (Крокодил Гена җыры) (магнитофон язмасы) 

III.Сәхнәләштерү « Катяның туган көне».

- Без үткәннәрне кабатлап чыктык, әйдәгез хәзер уйнап карыйк.

1. Катя дусларын туган көнгә чакыра, бәйрәм табыны әзерли.

2. Балалар кунакка киләләр, котлыйлар, бүләкләрен бирәләр.

3. Катя кунакларын табыны янына чакыра, кыстый.

4. Балалар рәхмәт әйтеп, өстәл янына утыралар, сыйланалар.

5. Бергәләп күңел ачалар, бәйрәм дәвам итә.

IV. Йомгаклау.  Билгеләр әйтелә.

                                    Өй эше: кунакчыллылык турында мәкальләр алып килү

